
«Տէրը պիտի գովաբանեմ. ահա հոգիս կ՚ուրախանայ Աստուծմով, իմ Փրկիչովս, որովհետեւ ան տեսաւ իր աղախինին հեզութիւնը։ Ասկէ ետք 
բոլոր սերունդները երանի պիտի տան ինծի, քանի հզօրն Աստուած ինծիո համար մեծամեծ գործեր կատարեց. սուրբ է իր անունը»։

Ղուկաս 1:46-49

ԱՌԱՔԵԼՈՒԹԻՒՆ

	1725 տարիներ առաջ, Աստուածային 
նախախնամութեամբ, Սուրբ Գրիգոր Լուսաւորիչ 
հայրապետի հաւատքի առաքելութեամբ եւ 
Տրդատ Գ. թագաւորի հրովարտակով պատմական 
որոշումը տպուեցաւ եւ Հայաստան դարձաւ 
աշխարհի առաջինը, որ քրիստնէութիւնը ընդունեց 
որպէս պետական կրօն։ Այդ օրէն Քրիստոսի լոյսը 
դարձաւ մեր ժողովուրդի հոգեւոր վերածնունդին 

աղբիւրը, ազգային ինքնութեան ամրոցը եւ պատմութեան բոլոր 
փորձութիւններուն դիմաց՝ գոյատեւման անսասան վահանը։

	 Գրիգորը Խոր Վիրապ իջաւ եւ 13 տարի յետոյ Լուսաւորչը դուրս 
եկաւ եւ դարձաւ հայաշխարհի ողջ ժողովուրդի մը խաւարէն դէպի լոյս 
անցման խորհրդանիշը։ Հաւատոյ Լուսաւորիչ հայրապետի վառած ջահով 
մեր ժողովուրդը գտաւ իր հոգեւոր ուղին եւ դարեր շարունակ քալեց 
նոյն ճշմարիտ հաւատքով՝ նոյնիսկ հալածանքներու, տագնապներու, 
տեղահանութիւններու եւ նահատակութեան ճանապարհներուն վրայ։

	 Հայ Եկեղեցին եղաւ ու կը շարունակէ մնալ մեր աղօթքի տունը, մեր 
մշակոյթի օրրանը եւ մեր ազգային ինքնութեան պահպանման սրբազան 
ամրոցը։ Անոր հովանիին ներքեւ ծնան մեր գիրն ու դպրութիւնը, ծաղկեցան 
մեր հոգեւոր ու մշակութային արժէքները, եւ սերունդներ իրենց հաւատքով 
ու զոհողութեամբ պահպանեցին հայ անունն ու քրիստոնէական ճշմարիտ 
դիմագիծը։

	 Սակայն 1725-ամեակը միայն փառաւոր անցեալի մը յիշատակումը 
չէ։ Ան մեզի վստահուած կենդանի ժառանգութիւն է եւ զայն ապրելու, 
պահպանելու ու գալիք սերունդներուն փոխանցելու սրբազան 
առաքելութիւն։ Ժառանգութիւնը կը շարունակէ ապրիլ միայն այն ատեն, 
երբ ան կը վերածույ հաւատիք, գործի, ծառայութեան եւ վկայութեան։

	 Այսօր մեզմէ իւրաքանչիւրը կոչուած է իր անհատական կամ 
ընտանեկան, եւ կամ համայնքային կեանքին մէջ դառնալու այդ լոյսի 
ճառագայթը՝ ապրելով սիրով, արդարութեամբ եւ ծառայական ոգիով։ Մեր 
Սուրբ հայրերէն ստացած հաւատքը պէտք է ոչ միայն պահպանենք, այլ 
նաեւ ապրինք ու արժեցնենք մեր կեանքով։
1725 տարի անց՝ Լուսաւորչի ջահը տակաւին կը լուսաւորէ մեր ճանապարհը։

	 Եկէ՛ք հաւատարիմ մնանք անոր կտակին, սիրենք մեր Սուրբ 
Եկեղեցին եւ մեր  կեանքով վկայենք Քրիստոսի անմար լոյսը։
Մեր հաւատքի ժառանգութիւնը թող դառնայ մեր սրբազան առաքելութիւնը։

ԲԱԲԳԷՆ ԱՐՔԵՊԻՍԿՈՊՈՍ

ԽՄԲԱԳՐԱԿԱՆ

	 Օգոստոս ամիսը Հայ Եկեղեցւոյ կեանքին 
մէջ յատուկ հոգեւոր նշանակութիւն ունի, որովհետեւ 
նուիրուած է Սուրբ Աստուածածնի յիշատակին։ 
Սուրբ Կոյս Մարիամը այն երանելի անձն է, որ իր 
խոնարհութեամբ, հաւատքով եւ ամբողջական 
հնազանդութեամբ արժանի եղաւ դառնալու Աստուծոյ 
Որդւոյն մարմնացման խորհուրդին սպասաւորը։ Անոր 
«այո»-ն մարդկային պատմութեան մէջ նոր էջ մը 
բացաւ, որովհետեւ Սուրբ Կոյսին ընդմէջէն համայն 
մարդկութեան Փրկիչը ծնաւ եւ մեր մէջ բնակեցաւ ու մեզ 
ազատեց մեղքի գերութենէն։

	 Հայ Եկեղեցին դարեր շարունակ 
առանձնայատուկ սիրով ու ակնածանքով մեծարած 
է Աստուածածինը։ Մեր շարականագիր հայրերը, 
ներշնչուած Սուրբ Գիրքերէն, անոր տուած են բազմաթիւ 
խորհրդանշական անուններ՝ զայն կոչելով «Ուխտի 
Տապանակ», «Եդեմական Դրախտին մէջ Տնկուած 
Կեանքի Ծառ», «Փակեալ Դուռ», «Երկնային Հացի 
Ոսկեայ Սափոր», «Բոլորին Փրկութեան Մայր», եւ այլն։ 
Այս բոլոր բնորոշումները կը վկայեն, թէ Աստուածածնի 
փառքը անբաժանելի է Քրիստոսի փրկագործական 
առաքելութենէն։

	 Սուրբ Կոյսի կեանքը քրիստոնէական հաւատքին 
կենդանի օրինակն է։ Ան չփնտռեց մարդկային փառք, 
այլ ընտրեց Աստուծոյ կամքը՝ ամբողջովին վստահելով 
Իրեն։ Այդ պատճառով ալ Եկեղեցին զինք կը ներկայացնէ 
որպէս հաւատքի, մաքրութեան, խոնարհութեան եւ 
հնազանդութեան գերագոյն օրինակ՝ յիշեցնելով, թէ 
ճշմարիտ մեծութիւնը Աստուծոյ կամքը ընդունելուն մէջ 
կը կայանայ։

	 Այս ամսուան ընթացքին, մանաւանդ Սուրբ 
Աստուածածնի Վերափոխման տօնին առիթով, 
նորոգենք մեր վստահութիւնը անոր մայրական 
բարեխօսութեան հանդէպ։ Աղօթքով դիմենք Սուրբ 
Կոյսին, որպէսզի առաջնորդէ մեզ իր Որդւոյն՝ մեր 
Տէր Յիսուս Քրիստոսի մօտ, ամրացնէ մեր հաւատքը, 
խաղաղութիւն պարգեւէ մեր ընտանիքներուն, մեր 
Սուրբ Եկեղեցւոյ եւ համայն մեր ժողովուրդին։

	 «Մա՛յր Սուրբ, բարեխօսէ՛ մեզի համար, 
որպէսզի քու Որդիդ՝ մեր Տէրը, ողորմի մեզի, ներէ 
մեր յանցանքները եւ առաջնորդէ մեզ դէպի Իր 
յաւիտենական արքայութիւնը» ԱՄԷՆ։

Հայր Յակոբ



POWER AND POWERLESSNESS

Monday, 11 April 2020

	 This morning, while following the news, I heard the distressing witness of a 
doctor in Italy; he said, “We doctors have become powerless in the face of this growing 
human tragedy created by the pandemic….”

	 Power and Powerlessness have been given a wide range of definitions. In the 
Bible, power and powerlessness are closely interconnected. Power connotes author-
ity and responsibility as a God-given gift and mandate to human beings to organize 
their life and govern the creation. Greed and lust of worldly power, which originated 
with Adam’s sin, have led humanity to affirm human power against God’s power. In 
Christ, on the other hand, God’s power is manifested through the cross, not by His 
omnipotence, but by His powerlessness: “The weakness of God is stronger than human 
strength” (1 Cor 1:25), and God’s “Power is made perfect in weakness” (2 Cor 12:9).

	 The cross broke the power of evil and became the supreme manifestation of 
Christ’s power of love against the human love of power. The cross is a symbol of the 
victory of life over death. In the Easter hymn of the Armenian Church, we sing: “Christ 
defeated death by death.” The cross is the converging point of death and life. It is the 
concrete expression of the brokenness of the world that was healed and restored by 
the Crucified: “By his wounds you have been healed” (1 Pet 2:24), asserts the apostle.

	 God’s power of love through the cross, aimed at saving humanity from the 
“visible and invisible powers or rulers or authorities” (Col 1:16) of evil, continues to 
operate in the world through the church, calling the forces of economic dominion, 
political oppression, racial discrimination, violation of human rights, violent extrem-
ism, and evil ideologies for conversion, healing, and reconciliation. Conflict between 
the divine power of love and liberation and the human power of hate and domination 
is present in all aspects of life. Christian faith, grounded on biblical values and truth, 
reminds us that all structures and systems as well as practices and exercise of power 
must be accountable to God. The human being should recognize the limitations of his 
power before the omnipotence of divine power.

	 I will never forget my confrontation with Robert Mugabe, the president of 
Zimbabwe, in 1998. While addressing the representatives of church delegations at-
tending the 9th Assembly of the World Council of Churches (WCC) in Harare, Pres-
ident Mugabe said arrogantly that church authorities should remain within the walls 
of the church and not get involved in public affairs. In my response, as Moderator of 
the WCC, I said that the church cannot remain silent in the face of the arrogance of 
power, corrupted power structures, and oppressive governance, and that in Christ, the 
human being is no longer the hostage of unjust structures and oppressive powers. I am 
sure that those present, and the churches of Zimbabwe, still remember the tense and 
unpleasant situation that was created with my remarks at the presidential palace.

	 Human power can cut two ways. It can liberate or enslave, enrich or impov-
erish, strengthen or weaken, reconcile or polarize, unify or alienate. Power acquires 
its true meaning if it is exercised with responsibility, accountability, and transparency. 
Likewise, power gets its authenticity and credibility by giving, caring, serving, and 
sharing.
	
	 The right perception and responsible use of power should remain a global 
ethical challenge to all those who hold and exercise it. Any form or expression of power 
cannot last if it is not driven and underpinned by ethical values and people’s interests. 
Any power structure under the cover of democracy becomes an instrument of corrup-
tion and autocracy if it lacks accountability. All powers are temporary; all nations are 
vulnerable; all systems are fragile; the mightiest are powerless before the Almighty. 
History has concretely proven this truth. The coronavirus pandemic has once again 
reminded us of this basic truth.

TURNING TO GOD
ARAM I

ՍԱՂՄՈՍ ԹԻՒ 9
Փառաւորեալ է Տէրը։
Ան մեր զօրութիւնն է եւ փրկութիւնը։
Ան մեր Աստուածն է, որ արդարութիւն կը գործէ,
որ իրաւունքը կը պաշտպանէ։
Անոր զօրութեան առջեւ հզօրները կը փոշիանան ու կը քշուին։
Անոր փրկութիւնը իր երկիւղով իմաստնացող ժողովուրդին հետ է։
Տիրոջ Աջը կը յաղթէ, իր ժողովուրդին ոսոխները կը տապալէ։
Թող անոնք յոխորտան՝ թէ պիտի հալածեն քեզ պաշտպանողները,
թէ պիտի հասնին անոնց,
թէ պիտի աւարը բաժնեն,
թէ զանոնք բնաջնջելով պիտի կշտանան,
եւ թէ մնացորդներն ալ պիտի մատնեն տարտղնումի կորուստին։
Տիրոջ փրկութիւնը չ՚ուշանար. զի Աստուած ընդ մեզ է։
Անիկա իր ճիշդ ժամանակին կու գայ. զի Աստուած ընդ մեզ է։
Համբերողները կը տեսնեն Անոր փրկարար սքանչելիքները. 
զի Աստուած ընդ մեզ է։
Փառաւորեալ ես, Տէր, որ բոլոր ելքերուն Աստուածն ես։
Աստուածն ես ստրկութենէ դէպի ազատութիւն ելքին։
Աստուածն ես անարդարութենէ դէպի արդարութիւն ելքին։
Աստուածն ես խաբէութենէն դէպի ճշմարտութիւն ելքին։
Որդեգրեալներդ քեզմով կը մխիթարուին, կը զգաստանան, 
Կ՚ամրանան, կը վերականգնին։
Դուն ես, որ անոնց գլուխը բարձր կը պահես՝ ի փառս Ս. Երրորդութեանդ.
այժմ եւ միշտ եւ յաւիտեանս յաւիտենից։

ԱՐՑԱԽԵԱՆ ՍԱՂՄՈՍՆԵՐ
Գառնիկ Աւագ Քահանայ Գոյունեան

MARY’S SONG
Luke 1:46-55

“My soul glorifies the Lord
and my spirit rejoices in God my Saviour,
for he has been mindful
of the humble state of his servant.

From now on all generations will call me blessed,
for the Mighty One has done great things for me—
holy is his name. 

His mercy extends to those who fear him,
from generation to generation.

He has performed mighty deeds with his arm;
he has scattered those who are proud in their inmost thoughts.

He has brought down rulers from their thrones
but has lifted up the humble.

He has filled the hungry with good things 
but has sent the rich away empty.

He has helped his servant Israel,
remembering to be merciful
to Abraham and his descendants forever,
just as he promised our ancestors.”

ՀԱՒԱՏՈՎ 
ԽՈՍՏՈՎԱՆԻՄ…

Երկնաւոր Արքայ, տո՛ւր 
ինծի քու արքայութիւնդ, 
որ քու սիրելիներուդ 
խոստացար, եւ զօրացո՛ւր 
սիրտս որպէսզի ատեմ 
մեղքը եւ միայն քեզ սիրեմ 
եւ քու կամքդ կատարեմ. եւ 
ողորմէ՛ քու արարածներուդ 
եւ ինծի՝ բազմամեղիս։

ԱՄԷՆ։



 ՔՐԻՍՏՈՍԻ ՊԱՐԳԵՒԱԾ ԽԱՂԱՂՈՒԹԻՒՆԸ
    
	 «Իմ խաղաղութիւնս է որ կու տամ ձեզի, որ այս աշխարհի տուած խաղաղութենէն տարբեր է» (Յհ 
14:27): 

	 Որպէսզի գիտնանք թէ Յիսուս այստեղ ի՛նչ խաղաղութեան մասին է, որ կը խօսի, կարեւոր է յիշել, որ 
Յիսուս այս հաստատումը կատարեց՝ այս աշխարհէն իր բաժանումին մասին բազմիցս խօսելէ ետք (Յհ 13:33, 
36, 14:2-4, 12, 18-19)։ Մենք կրնանք պատկերացնել թէ աշակերտները որքա՜ն տակնուվրայ եղան ու խռովեցան 
երբ Յիսուսէն լսեցին թէ զիրենք պիտի թողուր ու մեկնէր այս աշխարհէն. զուր տեղ չէ որ Յիսուս անոնց ըսաւ. «Մի՛ 
խռովիք ու մի՛ վախնաք» (Յհ 14:27)։ Անոնք ի՞նչպէս կրնային չվախնալ երբ իրենց տէրն ու պաշտպան Յիսուսը 
զիրենք առանձին պիտի թողուր։ Ի՞նչպէս կրնային չխռովիլ երբ իրենց Փրկիչը կը պատրաստուէր բաժնուելու 
իրենցմէ։ Եւ սակայն, ճիշդ այն պահուն որ անոնք կարիքը ունէին խաղաղութեան Իշխանը՝ Յիսուս անոնց ըսաւ. 
«Իմ խաղաղութիւնս է որ կու տամ ձեզի, որ այս աշխարհի տուած խաղաղութենէն տարբեր է»։ Այս բառերով 
Յիսուս ըսել ուզեց աշակերտներուն. «Ճիշդ է որ ես կը մեկնիմ այս աշխարհէն, բայց իմ խաղաղութիւնս ձեզի, 
ձեր մօտ ու ձեր մէջկը թողում։ Ես մարմինով կը հեռանամ ձեզմէ, բայց հոգեպէս ներկայ պիտի մնամ ձեր մէջ, եւ 
հոգեկան ներկայութեամբս՝ խաղաղութեամբ պիտի լեցնեմ ձեզ»։

	 Անմահը կը պատրաստուէր մեռնելու, բայց պահած էր իր խաղաղութիւնը, եւ ո՛չ միայն պահած էր, 
այլեւ կարող էր այդ խաղաղութիւնը ուրիշներուն ալ տալու. մենք կրնա՞նք մահուան վտանգին առջեւ պահել մեր 
խաղաղութիւնը։

	 Փորձութեան առջեւ էր Յիսուս, բայց լեցուն էր խաղաղութեամբ. մենք կրնա՞նք խղաղութեամբ լեցուն 
մնալ երբ փորձութիւնները մեզ կը շրջապատեն։
	
	 Կրնա՞նք նմանիլ Տիրոջ որ իր խաղաղութիւնը չկորսնցուց երբ իր նաւը կը ծփար փոթորկալից 
ալիքներուն վրայ։

	 Մենք չենք կրնար ծովը խաղաղեցնել, բայց կրնա՛նք խռոված ծովուն վրայ մեր խաղաղութիւնը պահել։

	 Հաւատացեալը այն մարդը չէ որ խաղաղ նաւարկութիւն կ՚ունենայ, այլ այն մարդը՝ որ կը պահէ իր սրտի 
խաղաղութիւնը, երբ իր նաւակը կը հանդիպի կեանքի փոթորիկներուն։ Նման խաղաղութիւն մը աշխարհը չի 
կրնար տալ, որովհետեւ չունի որ տայ։ Ահա թէ ինչու Յիսուս կ՚ըսէ, որ իր տուած խաղաղութիւնը «այս աշխարհի 
տուած խաղաղութենէն տարբեր է»։ Այո՛, տարբեր է, որովհետեւ աշխարհիկ մարդը չի կրնար իր խաղաղութիւնը 
պահել փորձութեանց ու նեղութեանց դիմաց, մինչդեռ Աստուծոյ մարդը՝ կրնա՛յ։ Աշխարհիկ մարդը փոթորիկին 
դիմաց կը փոթորկի, իսկ Քրիստոսի մարդը, ո՛չ միայն չի փոթորկիր, այլեւ՝ իր խաղաղութեամբ կը խաղաղեցնէ 
փոթորիկն ու փոթորկածը։

	 Այո՛, սիրելիներ, Քրիստոսի տուած խաղաղութիւնը՝ տարբե՛ր է աշխարհի տուած խաղաղութենէն, 
որովհետեւ Քրիստոսի խաղաղութիւնը՝ սրտի՛ խաղաղութիւն է, հոգիի՛ խաղաղութիւն է, մտքի՛ խաղաղութիւն է, 
ներքի՛ն ու մնայո՛ւն խաղաղութիւն է, մինչդեռ աշխարհի տուած խաղաղութիւնը՝ մարմնաւոր ու ժամանակաւոր 
խաղաղութիւն է։

ՔՐԻՍՏՈՍԻ ՄԵԾՈՒԹԻՒՆԸ
Վաղինակ Ծ. Վրդ. Մելոյեան

ՍՈՒՐԲ ԿՈՅՍ ՄԱՐԻԱՄ
ՀԻՆ ԿՏԱԿԱՐԱՆԻՆ ՄԷՋ

Հին Կտակարանին մէջ Սուրբ Կոյս Մարիամին համար 
գործածուած պատկերներն ու նշանները բազմաթիւ ու 
բազմատեսակ են: Այստեղ բոլորը յիշելը եւ բացատրելը 
անկարելի է, տեղի սղութեան պատճառով, բայց յիշեմ 
կարեւորագոյն 12 հատը միայն.-

1) Դրախտին մէջ հաստատուած կենաց Ծառը Մարիամ 
ինքն է, կ'ըսէ Գրիգոր Տաթեւացին: «Կենաց Ծառ» կը 
կոչուի որովհետեւ իր վրայ հասունցաւ կենսատու Պտուղը` 
Քրիստոսը (Ծն 2.9)։

2) Սաբեկի ծառը որ «ծնունդ տուաւ» խոյի մը, որ պիտի 
զոհուէր Իսահակի փոխարէն, կը ներկայացնէ Մարիամը 
որ ծնունդ տուաւ Աստուծոյ Գառնուկին, որ պիտի զոհուէր 
համայն մարդկութեան համար (Ծն 22.13):

3) Վառող բայց չկիզուող մորենիի ծառը կը ներկայացնէ 
Մարիամը (Ել 3.2): Ինչպէս կրակ վառեցաւ մորենիին մէջ, 
բայց զայն չայրեց ու չփճացուց, նոյնպէս ալ, աստուածային 
կրակը վառեցաւ Մարիամի արգանդին մէջ, բայց զայն 
չսպառեց ու չփճացուց:

4) Ահարոնի ծաղկող գաւազանը կը պատկերացնէ Մարիամը 
(Ծն Թւ 17.6-11): Ինչպէս Ահարոնի գաւազանը առանց 
խոնաւութեան ծաղկեցաւ ու պտուղ բերաւ, այնպէս ալ, 
Մարիամ առանց սերմի խոնաւութեան յղացաւ եւ պտղաբերեց 
աշխարհի Կերակրիչը:

5) Դաւիթ մարգարէն Սուրբ Կոյս Մարիամը կը նմանցնէ 
ծառի մը, «որ իր ժամանակին իր պտուղը պիտի տայ, եւ 
անոր տերեւը պիտի չթափի» (Սղ 1.3): Արդարեւ, Մարիամ 
եղաւ այն ծառը, որ իր ժամանակին, այսինքն` ճիշդ ատենին 
ծնաւ Յիսուսը, եւ Յիսուսը ծնելէ ետք իր տերեւը չթափեցաւ, 
այլ խօսքով` իր կուսութիւնը չկորսնցուց: Երբ ծառ մը իր 
պտուղները տայ, անկէ ետք կը թափէ իր տերեւները, 
որպէսզի պատրաստուի իր ժամանակին վերստին ծաղկելու 
ու պտուղներ տալու. Մարիամ սակայն Յիսուսը ծնելէ ետք, իր 
տերեւները չթափեց, այլ խօսքով` իր կուսութիւնը չխախտեց, 
որպէսզի ուրիշ զաւակներու ծնունդ տար, կ'ըսէ Գրիգոր 
Տաթեւացին:

6) Սողոմոն Մարիամը կը կոչէ «Փակուած պարտէզ եւ 
կնքուած աղբիւր» (Երգ 4.12): Այս վկայութիւնը Մարիամի 
յաւերժական կուսութիւնը հաստատող ամենէն ուժեղ 
վկայութիւններէն մին է: Մարիամ եղաւ այն պարտէզը, որմէ 
դուրս եկաւ Աստուծոյ Որդին, եւ որուն դուրս գալէն ետք` 
պարտէզը փակուած մնաց, որովհետեւ ուրիշ մը չէր կրնար 
հոնկէ դուրս գալ: Դարձեալ, Մարիամ եղաւ այն աղբիւրը, 
որմէ դուրս «հոսեցաւ» Աստուծոյ Որդին, եւ որուն հոսումէն 
ետք` աղբիւրը կնքուած մնաց, որովհետեւ ուրիշ մը չէր կրնար 
հոնկէ դուրս հոսիլ:

7) Մարիամ անձնաւորումն է նոր ու կատարեալ Սիոնին` 
Երուսաղէմին: Ան կոչուած է ճշմարիտ Սիոնի դուստրը, 
որուն մէջ Իսրայէլի Աստուածը կը բնակի. «Հրճուէ´, դո´ւստր 
Սիոնի, բարձրաձայն աղաղակէ´, Երուսաղէ´մ, ուրախացի´ր 
եւ զուարճացի´ր ամբողջ սրտովդ, դո´ւստր Երուսաղէմի, 
որովհետեւ... Իսրայէլի թագաւորը` Տէրը ինք, քու մէջդ է» 
(Սոփ 3.14-15):

8) Սրբարանի դուռը որ միշտ փակ պէտք էր մնար, եւ ուրկէ 
Իսրայէլի Տէր Աստուածը պիտի մտնէր ու հոնկէ դուրս գար` 
կը պատկերացնէ Մարիամը (Եզ 44.1-3): Արդարեւ, Մարիամ 
ինք եղաւ Սրբարանի արեւելեան այն դուռը, ուրկէ մտաւ ու 
դուրս եկաւ Իսրայէլի Աստուածը` Քրիստոս: Այդ դուռը փակ 
պէտք էր մնար, այսինքն` Մարիամ Յիսուսէն զատ ուրիշով 
մը պիտի չյղանար (Թէոդորոս Քռթենաւոր, եւ Գրիգոր 
Տաթեւացի)։

9) Գզաթը2 որ իբրեւ նշան տրուեցաւ Գեդէօնին, կը 
ներկայացնէ Մարիամը: Գզաթին վրայ ցօղին իջնելը` կը 
պատկերացնէ Սուրբ Հոգիին էջքը Սուրբ Կոյս Մարիամին 
վրայ եւ անոր յղացուիլը. իսկ երկրորդ անգամ գզաթին չոր 
մնալը` ցոյց կու տայ որ Մարիամ այր մարդու սերմ «չճանչցաւ» 
(Դտ 6.36-40) (Գրիգոր Տաթեւացի):

10) Ներսէս Շնորհալի Հայրապետը կը հաստատէ, թէ 
Դանիէլ Սուրբ Կոյս Մարիամը պատկերացուց իբրեւ լեռ 
մը, որմէ քարի կտոր մը պոկուեցաւ առանց մարդկային 
ձեռքի միջամտութեան (Դն2.45): Լեռը Մարիամն է, իսկ 
լեռնէն պոկուած քարը` Քրիստոսը, որ առնուեցաւ լեռնէն 
(Մարիամէն) առանց մարդկային ձեռքի միջամտութեան, 
այսինքն` առանց մարդկային սերմի:

11) Համաձայն Ներսէս Շնորհալի Հայրապետին, Սողոմոնի 
«Կնդրուկի Բլուր» բացատրութիւնը կը վերաբերի Սուրբ Կոյս 
Մարիամին (Երգ 4.6):

12) Աստուած Եսայի մարգարէին միջոցաւ գալիք 
սերունդներուն նշան մը տուաւ ըսելով. «Ահա Կոյսը պիտի 
յղանայ եւ որդի մը պիտի ծնի, եւ անոր անունը պիտի կոչեն 
Էմմանուէլ» (7.14): Կոյսի մը յղացուիլը ինքնին տրուած նշանն 
էր:

ԱՍՏՈՒԱԾԱԾԻՆ ՄԱՐԻԱՄ ԵՒ 
ԱՆՈՐ ՎԵՐԱՓՈԽՄԱՆ ԽՈՐՀՈՒՐԴԸ

Վաղինակ Ծ. Վրդ. Մելոյեան

Ո՞Վ Է ՃՇՄԱՐԻՏ ՄԱՅՐԸ։

	 Ճշմարիտ մայրը ան է, որ ո՛չ միայն զաւակ կը բերէ լոյս աշխարհ, այլեւ զայն կը բերէ աշխարհի 
լոյսին՝ Քրիստոսի։
	 Ճշմարիտ մայրը ան է, որ ո՛չ միայն մարմնաւոր ծնունդ կու տայ իր զաւկին, այլեւ զայն 
կ՚առաջնորդէ Սուրբ Հոգիին միջոցաւ իր վերածնունդը ապրելու։ 
	 Ինչպէս իսկական ծնունդը հոգեւոր ծնունդն է եւ ո՛չ թէ մարմնաւոր ծնունդը, նոյնպէս ալ, 
իսկական մայրը իր զաւկին մարմնաւոր ծնունդ տուողը չէ, այլ՝ զայն հոգեւոր ծնունդի առաջնորդողը։ 
	 Ճշմարիտ մայրը իր զաւակը հրեշտակներուն երգակից ըլլալու եւ Աստուծոյ Գառնուկին համար 
երգելու պատիւին պատրաստող մայրն է:

Ի՞ՆՉ Է ՀԱՅ ՄՕՐ ԿՈՉՈՒՄԸ
	 Հայ մօր կոչումն է` քրիստոնէական դաստիարակութիւն ջամբել իր զաւկին:
	 Այս մասին Յերոնիմոս կ'ըսէ. «Այն ծնողները որոնք քրիստոնէա կան անհրաժեշտ 
դաստիարակութիւնը չեն փոխանցեր իրենց զաւակներուն, կը նշանակէ թէ զանոնք ծնան այս 
ժամանակաւոր կեանքին համար, եւ սակայն անոնց առջեւ բացին յաւիտենական մահուան դռները»:
	 Իսկ Յովհան Ոսկեբերան Հայրապետը կ'ըսէ. «Յաճախ ծնողներէն շատեր ամէն ինչ կ'ընեն 
որ իրենց զաւակ ները ունենան լաւ տուն, լաւ գործ, լաւ հարստութիւն, լաւ դիրք, բայց ոչինչ կ'ընեն 
որ անոնք ունենան ընտիր հոգի, մաքուր սիրտ եւ Աստուածահաճոյ կեանքի ընթացք: Ահա այս է որ 
ամբողջ աշխարհը տակնուվրայ  կ'ընէ»:
	 Ըսի, թէ հայ մօր կոչումն է` քրիստոնէական դաստիարակութիւն ջամբել իր զաւակներուն. 
իսկ քրիստոնէական դաստիարակութիւն ջամբած ըլլալու համար անոնց` պէտք է շատ բան սորվեցնեն 
անոնց. յիշեմ հիմնական չորս բան.-
	 ա) Պէտք է անոնց սորվեցնեն սիրել Քրիստոսը, պաշտել Քրիստոսը, փնտռել Քրիստոսը, 
պատուել ու փառաբանել Քրիստոսը: Երբ մեր զաւակները սորվին սիրել Քրիստոսը` իրենց 
յաւիտենականութիւնը ապահով ձեռքերու մէջ դրուած կ'ըլլայ:
	 բ) Պէտք է անոնց սորվեցնեն սիրել մարդիկը: Մարդը Քրիստոսի սիրոյն
պտուղն է. կարելի չէ սիրել Քրիստոսը եւ չսիրել անոր սիրոյն պտուղը: Մարդը Քրիստոսի ձեռքին գործն 
է. կարելի չէ բռնել Քրիստոսի ձեռքէն եւ անտեսել Քրիստոսի ձեռքին գործը` մարդը:
	 գ) Պէտք է անոնց սորվեցնեն սիրել աղօթքը: Մայր մը ո´չ միայն պէտք է
աղօթէ իր զաւակներուն համար, այլ նաեւ ու մանաւանդ, պէտք է անոնց հետ աղօթէ, եւ անոնց 
աղօթել սորվեցնէ: Մեր եկեղեցւոյ հայրերէն` Բարսեղ Մաշկեւորցին, կոչ կ'ուղղէ ծնողներուն որ իրենց 
զաւակներուն աղօթել սորվեցնեն, մանաւանդ` գիշերով արթննալ եւ աղօթել: Այն մայրը որ իր զաւկին 
աղօթել չի սորվեցներ, կը նմանի այն զօրավարին որ իր զինուորները պատերազմի դաշտ կը ղրկէ 
առանց զէնքի ու փամփուշտի: Կեանքը պատերազմի դաշտի նման է: Մայրեր պէտք չէ իրենց զաւակները 
պատերազմի դաշտ ղրկեն առանց զէնքի ու փամփուշտի: Չաղօթող զաւակը` զէնքէ ու փամփուշտէ 
զրկուած անձ կը նկատուի, որուն պարտութիւնը կեանքի պատերազմի դաշտին մէջ անխուսափելի է:
	 դ) Պէտք է անոնց սորվեցնեն սիրել Աստուածաշունչը եւ կարդալ զանիկա: Պէտք է սորվեցնեն 
վստահիլ Աստուծոյ Խօսքին եւ կառչիլ Աստուծոյ խոստումներուն: Երբեմն մարդիկ կը մեղադրեն դպրոցի 
ուսուցիչները, որ չեն կրնար սէր ու հետաքրքրութիւն արթնցնել փոքրիկներուն մէջ Աստուածաշունչին 
հանդէպ: Եւ սակայն, փոքրիկներուն մէջ Աստուածաշունչին հանդէպ սէր ու հետաքրքրութիւն արթնցնելը, 
դպրոցի ուսուցիչներուն պարտականութիւնը չէ այնքան՝ որքան ծնողներուն պարտականութիւնը: 
Զաւակ մը որ իր մօրը կողմէ չէ սորված սիրել Աստուածաշունչը եւ Յիսուսի պատմութիւնները, ուսուցիչը 
չի կրնար դպրոցին մէջ սէր արթնցնել անոր մէջ Աստուածաշունչին հանդէպ:

ՀԱՅ ՄՕՐ ԿՈՉՈՒՄԸ ԻՐ ԶԱՒԱԿՆԵՐՈՒՆ ՆԿԱՏՄԱՄԲ
Վաղինակ Ծ. Վրդ. Մելոյեան

«Ի ՅԱՐՈՒԹԻՒՆ ՄԵՌԵԼՈՑ։ Ի ԴԱՏԱՍՏԱՆ ՅԱՒԻՏԵՆԻՑ ՀՈԳՒՈՑ ԵՒ ՄԱՐՄՆՈՑ»։
(Ա. Բաժին)

ԸՆԴՀԱՆՐԱԿԱՆ ՅԱՐՈՒԹԻՒՆԸ ՀԻՆ ԵՒ ՆՈՐ ԿՏԱԿԱՐԱՆՆԵՐՈՒՆ ՄԷՋ։
	 Թէ՛ Հին եւ թէ՛ Նոր Կտակարաններուն մէջ կը խօսուի մեռելներու ապագայ յարութեան մասին, երբ բոլոր «հողին մէջ 
քնացողները պիտի արթննան, ոմանք յաւիտենական կեանքի համար, ոմանք ալ նախատինքի ու յաւիտենական անարգանքի 
համար» (Դն եւ ։ Հմմտ Մտ ։ Յհ ։ Գրծ)։ Քրիստոսի ժամանակակից Հրեաները այս զօրեղ յարութեան հաւատքը ունէին (Տե՛ս 
Յհ )։

ՀՈԳԻԻ ԱՆՄԱՀՈՒԹԻՒՆ ԵՒ ՄԱՐՄՆԱՒՈՐ: 
	 ա) Ոմանք այս կեանքէն անդին ոեւէ գոյութիւն կը մերժեն ճանչնալ։ Այդպիսին էին Սադուկեցիները Հրեաներուն մէջ։ 
Այդպիսիներ շատ կային Յոյն իմաստասէրներուն մէջ։ Այդպիսիներ գտնուեցան եւ կան նաեւ քրիստոնեայ անունը կրողներու 
շարքին մէջ։
	 բ) Ուրիշներ հոգիներու անմահութիւնը կը ճանչնան ու կ՚ընդունին, բայց կը մերժեն ընդունիլ մարմնաւոր յարութիւնը։ 
Այդպիսին էին 2-րդ դարուն՝ Մարկիոն Պոնտացի, 3-րդ դարուն՝ Մանի, եւ ուրիշներ։ Բայց Աստուածաշունչը յստակօրէն 
կ՚ուսուցանէ մարմիններու յարութիւնը։ (Տե՛ս Յհ 5:21-29)։ Հոգին արդէն անմահ է եւ յարութեան պէտք չունի։ Մարմի՛նն է որ 
պէտք ունի յարութեան։
	 գ) Ուրիշներ մեռելներու յարութիւնը կ՚ընդունին, բայց կ՚ըսեն՝ թէ մեր այս մարմինները չեն որ յարութիւն պիտի 
առնեն, այլ՝ հոգիները երկնային մարմին պիտի ստանան։ Բայց Աստուածաշունչը կ՚ըսէ, թէ նո՛յն մեր այս մարմինները 
յարութիւն պիտի առնեն (Տե՛ս Յոբ 19:25-27։ Փլպ 3:20-21)։
	 դ) Տակաւին, ուրիշներ մերժեցին ընդհանրական յարութիւնը, ըսելով թէ միայն արդարները յարութիւն պիտի առնեն 
(այսպէս նաեւ՝ Եհովայի Վկաները)։ Մինչդեռ Աստուածաշունչը յստակօրէն հակառակը կը վկայէ՝ «Բոլոր մեռելները, թէ՛ 
արդարները եւ թէ՛ մեղաւորները, յարութիւն պիտի առնեն» (Գրծ 24:15)։

Ի՞ՆՉՊԻՍԻ ՄԱՐՄԻՆ ՊԻՏԻ ԸԼԼԱՅ ՅԱՐՈՒՑԵԱԼ ՄԱՐՄԻՆԸ։
	 «Ի՞նչպէս յարութիւն կ՚առնեն մեռելները. կամ ի՞նչպիսի մարմինով պիտի գան» (Ա. Կր 15։35)։ Այս հարցումին 
պատասխանը կու տայ Պօղոս Առաքեալ (Ա. Կր 15:36-37)։ Ինչպէս հողին մէջ նետուած ցորենահատիկը եւ անկէ ծլած եւ աճած 
հասկին հատիկները տարբեր մարմիններ չեն, այլ նոյնը, մէկը միւսին նորոգութիւնը, բայց միաժամանակ միեւնոյն հատիկները 
չեն, այլ նորերը հինին փոխակերպուածն են, այնպէս ալ մեռած մարմինը երբ հողէն դուրս գայ՝ ներկայի մարմինէն տարբեր 
պիտի չըլլայ, այլ՝ նոյն մարմինը, սակայն նորոգուած ու փոխակերպուած։ Որովհետեւ այժմ մեր մարմինները «շնչաւոր» են, 
եղծանելի, անարգ, տկար, մահկանացու, մինչդեռ յարութենէն ետք նոյն այդ մարմինները պիտի ըլլան՝ «հոգեւոր», անեղծ, 
փառաւոր, զօրաւոր եւ անմահ (տե՛ս Ա. Կր 15:42-44)։

	 Արդ, յարութեան օրը բոլորս ալ պիտի փոխակերպուինք այնպէս՝ որ մարմինները վերագտնեն սկզբնական իրենց 
վիճակը, առաջին կատարելութիւնը, երբ տակաւինն մեծքը չէր տիրած մարդուն եւ անոր հետեւանքը եղող տկարութիւններն 
ու խեղութիւնները չէին եղծած աստուածաստեղծ մեր պատկերը։

	 Բոլոր մարդիկ պիտի յայտնուին առաջին մարդուն՝ Ադամի վիճակով։ Արդարներու մարմինները պիտի ըլլան 
Քրիստոսի մարմինին պէս՝ թափանցիկ, թանձրութիւնը թոթափած, նուրբ ու թեթեւ, լուսափայլ, արեգակի պէս պայծառ, 
փայլակի պէս արագաշարժ։ Իսկ կորուստի դատապարտուածներուն մարմինները պիտի մնան թանձր ու ծանր՝ իրենց 
մեղքերուն պէս, եւ պիտի ըլլան տգեղ ու խաւարի, իրենց հոգեկան աշխարհին պէս։

ՄԵԿՆՈՒԹԻՒՆ 
ՀԱՅԱՍՏԱՆԵԱՅՑ ԱՌԱՔԵԼԱԿԱՆ

 ՍՈՒՐԲ ԵԿԵՂԵՑՒՈՅ ՀԱՒԱՏԱՄՔԻՆ
Զարեհ Արք. Ազնաւորեան 

(Շարունակելի 17)

ՀԱՍԿՆԱՆՔ ՄԵՐ ՊԱՏԱՐԱԳԸ

ԲՈՒՆ ՊԱՏԱՐԱԳ ԿԱՄ ՀԱՒԱՏԱՑԵԼՈՑ ՊԱՏԱՐԱԳ

ՏԷՐՈՒՆԱԿԱՆ ԱՂՕԹՔ
	 Մինչ վերոյիշեալ Յիշելեաց քարոզը 
կ՚եղանակուի, պատարագիչը կ՚աղօթէ Հօր 
Աստուծոյ, շնորհակալութիւն յայտնելով անոր 
անսահման ողորմութեան համար, «որ մեզ՝ որ մըղքի 
դատապարտութեան ենթակայ էինք, շա՜տ աւելի 
պատուեց քան երանելի Նահապետները, որովհետեւ 
անոնց Աստուածը կոչուեցաւ, իսկ մեզի գթալով՝ հաճեցաւ 
Հայր կոչուիլ», իրեն որդեգիր դարձնելով։ Ուստի բոլոր 
հաւատացեալներուն անունով կ՚աղաչէ, որ «մեզի տրուած 
որդեգրութեան այս շնորհքը օրէ օր աւելի պայծառանայ 
իր սուրբ Եկեղեցիին մէջ»։
	 Ապա, ծածուկ այս աղօթքը կ՚աւարտէ 
բարձրաձայն կոչով մը՝ «եւ տո՛ւր մեզ համարձակաձայն 
բարբառով բանալ զբերանս մեր, կարդալ զքեզ, 
երկնաւո՛րդ Հայր, երգել եւ ասել» (=Եւ թոյլ տուր, որ 
համարձակօրէն դիմենք քեզի, ո՜վ երկնաւոր Հայր, եւ 
երգաձայն աղօթքով ըսենք)։ 
	 Պատարագիչին այս հրաւէրին իբրեւ 
պատասխան, Եկեղեցւոյ միութեան գիտակցութեամբ եւ 
Աստուծոյ որդեգիր դարձած ըլլալու երջանկութեամբն 
ու երախտագիտոութեամբը լեցուած՝ հիմա 
հաւատացեալները միասնաբար կ՚երգեն Տէրունական 
աղօթքը՝ «Հայր Մեր»։

ՄԻԱՅՆ ՍՈՒՐԲ, ՄԻԱՅՆ ՏԷՐ
	 Անմիջապէս կը յաջորդեն երկու երգեր, որոնք 
հաւատքի խոստովանութիւն են: 
	 Առաջինը, «Միայն Սուրբ, միայն Տէր, Յիսուս 
Քրիստոս, ի փառս Աստուծոյ Հօր. ամէն», փառաբանութիւն 
մըն է միակ Սուրբին, մեր միակ Տիրոջ՝ Յիսուս Քրիստոսի, 
որուն ընդմէջէն մենք կը փառաւորենք երկնաւոր Հայրը։ 
Այս հաւատքի խոստովանութիւնը, հնագոյն Պատարագին 
յատուկ, նոյնինքն Աստուածաշունչէն առնուած տող մըն է 
(Փլպ 2.11)։ 
	 Երկրորդ եգը փառաբանութիւնն է ամենասուրբ 
Երրորդութեան երեք անձերուն, նախ առանձին-առանձին 
(«Օրհնեալ Հայր Սուրբ Աստուած Ճշմարիտ…»), յետոյ 
երեքը միասին, փառատրութեամբ հանդերձ («Օրհնութիւն 
Հօր եւ Որդւոյ եւ Սրբոյ Հոգւոյն, այժմ…»)։
	 Մինչ այդ, պատարագիչը դարձեալ ծածուկ 
աղօթքի մէջ է, այս անգամ՝ խոնարհած վիճակով, որ 
խնդրանքին թախանձական ըլլալը կ՚արտայայտէ։ 
Ան կ՚աղաչէ, որ Տէր Յիսուս Քրիստոս զինք եւ իրեն 
պաշտօնակիցները «արժանի նկատէ եւ իր անարատ 
Մարմինն ու թանկագին Արիւնը տայ իրենց, որպէսզի 
իրենք ալ ամբողջ ժողովուրդին տան»։ Ապա, 
երկրպագելով կը համբուրէ Սեղանը, յետոյ մաղզման 
սկիհէն վերցնելով կը դնէ Սեղանին վրայ։ Սուրբ Մարմինը 
առնելով՝ լման կը թաթխէ անապական Արիւնին մէջ, 
դարձեալ աղօթելով որ Տէրը մեր մեղքերուն թողութեան 
ծառայեցնէ անոր ճաշակումը։ 
	 Այնուհետեւ, պատարագիչը «Ի սուրբ, ի սուրբ 
պատուական Մարմնոյ եւ յԱրենէ Տեառն մերոյ եւ Փրկչին 
Յիսուսի Քրիստոսի ճաշակեսցուք սրբութեամբ…» 
բառերով կը դառնայ ժողովուրդին եւ Տիրոջ Մարմինովն 
ու Արիւնովը զանոնք կ՚օրհնէ, հրաւիրելով որ 
հաւատացեալներ գան եւ ճաշակեն զանոնք, որովհետեւ 
անոնցմով Յիսուս Քրիստոս ինք՝ «երկինքէն իջած՝ մեզի 
կը բաշխուի»։ Եւ կ՚աւելցնէ. «Ասիկա Կեա՛նք է, Յարութեան 
յոյս, եւ մեղքերու քաւութիւն ու թողութիւն»։ 
	 Բայց ժողովուրդին ճաշակումը անմիջապէս 
տեղի չ՚ունենար։ Պատարագիչը դէպի Սեղան կը 
վերադառնայ, եւ վարագոյրը կը քաշուի, որպէսզի 
պատարագիչը առանձնութեան մէջ նախ ինք հաղորդուի, 
նախապատրաստելով Ժողովուրդին հաղորդումը։

ՏԷՐ ՈՂՈՐՄԵԱ
	 Անցեալին այստեղ վարագոյր գոցել չկար։ 
Սարկաւագը անմիջապէս կը ձայնէր՝ «Սաղմոս ասացէք 
Տեառն Աստուծոյ մերում, դպի՛րք…», եւ ժողովուրդ 
ու դպիրներ կը սկսէին երգել «Օրհնեալ է Աստուած։ 
Քրիստոս պատարագեալ բաշխի» օրհներգը։ Ներկայիս, 
սակայն, այստեղ եկեր տեղաւորուեր է մեր ժողովուրդին 
շատ սիրելի կտոր մը՝ «Տէր Ողորմեա»ն։
	 Հին Պատարագին մէջ «Տէր Ողորմեա» չկար, 
որովհետեւ այդ երգը ինքը չկար մինչեւ 1772 թուականը։ 
Այդ թուականին անիկա գրուեցաւ Սիմէոն Երեւանցի 
Կաթողիկոսին կողմէ, այն ալ՝ ո՛չ պատարագին համար։ 
Իրմէ ետք էր, որ (թէպէտ դժուար է ճշդիւ ըսել՝ ե՞րբ) 
անիկա սիրուելով՝ մուտք գործեց Պատարագին մէջ։ 
Ուրեմն՝ հազիւ 250 տարուան կեանք ունի անիկա, իսկ 
Պատարագին մէջ՝ դեռ աւելի նուազ։
	 Հետաքրքրական է, որ ամէն անգամ երբ այս 
մասին կը խօսինք՝ ժողովուրդը կը զարմանայ, եւ երբ 
նոյնիսկ կատակով կ՚ըսենք, որ այս յետսամուտ տարրը 
պէտք է դուրս գայ Պատարագէն, ժողովուրդը կը դժգոհի 
ու կը բողոքէ…։

(Շարունակելի 14)
«ՀԱՍԿՆԱՆՔ ՄԵՐ ՊԱՏԱՐԱԳԸ»

ՍՈՒՐԲ ՊԱՏԱՐԱԳԻ ԶԱՐԳԱՑՈՒՄԸ,
ԿԱՌՈՅՑԸ, ԲՈՎԱՆԴԱԿՈՒԹԻՒՆԸ

ԶԱՐԵՀ ԱՐՔ. ԱԶՆԱՒՈՐԵԱՆ

ՔՐԻՍՏՈՆԷԱԿԱՆ ՄԿՐՏՈՒԹԻՒՆ

Ի՞ՆՉ Է ՄԿՐՏՈՒԹԻՒՆԸ։
Մկրտութիւնը խորհուրդ մըն է, որ կը կատարուի Եկեղեցւոյ սուրբ Աւազանին մէջ ջուրով եւ Աստուծոյ խօսքով։

ԻՆՉՊԷ՞Ս Կ՚ԸԼԼԱՅ ՄԿՐՏՈՒԹԻՒՆԸ։ 
Ամենասուրբ Երրորդութեան անունով, Քահանան մկրտեալը ջուրին մէջ երեք անգամ կ՚ընկղմէ։

ԻՆՉՈ՞Ւ ՀԱՄԱՐ ԵՐԵՔ ԱՆԳԱՄ Կ՚ԸՆԿՂՄԷ։ 
Երեք անգամ ընկղմելը օրինակն է Քրիստոսի երեքօրեայ թաղման։

Ի՞ՆՉ Է ՄԿՐՏՈՒԹԵԱՆ ՕԳՈՒՏԸ։
Երախան մկրտութեամբ կը մաքրուի սկզբնական մեղքէն, որ իրեն հետ ծնած է, եւ մանաւանդ սուրբ Աւազանէն վերստին 
ծնելով Աստուծոյ որդի, քրիստոնեայ եւ Սուրբ Եկեղեցւոյ անդամ կ՚ըլլայ։

Ի՞ՆՉ Է ՄԿՐՏՈՒԹԵԱՆ ԽՈՐՀՈՒՐԴԻՆ ՊԱՅՄԱՆՆԵՐԸ։
Երախան եթէ մանուկ է, իր կնքահօր բերնով, իսկ եթէ չափահաս է, ինքն իր բերնով պէտք է հաւատք, յոյս, սէր եւ մկրտութիւն 
խնդրէ։

Ի՞ՆՉ Է ՀԱՒԱՏՔԸ։
Հաւատքը այն ներքին հաստատ համոզումն է, որով մենք կը դաւանինք Աստուծոյ Որդիին միջոցաւ յայտնուած 
ճշմարտութիւնները։

Ո՞ՒՐ ԿԸ ԳՏՆՈՒԻՆ ԱՅԴ ՃՇՄԱՐՏՈՒԹԻՒՆՆԵՐԸ։
Անոնք կը գտնուին Աստուածաշունչին մէջ։

Ի՞ՆՉ Է ՅՈՅՍԸ։
Յոյսը աստուածային պարգեւ մըն է, որով կը սպասենք վայելել Աստուծոյ խոստացած բարիքները, թէ՛ հոս եւ թէ հանդերձեալին 
մէջ։

ՈՐՈ՞ՆՔ ԵՆ ԱՍՏՈՒԾՈՅ ԽՈՍՏԱՑԱ ԲԱՐԻՔՆԵՐԸ։
Ներքին խաղաղութիւնը, Սուրբ Հոգիին պտուղներն ու պարգեւները եւ անվախճան երանութիւնը։

Ի՞ՆՉ Է ՍԷՐԸ։
Սէրը գերազանց առաքինութիւն մըն է, որով մենք կը սիրենք զԱստուած ամէն բանէ աւելի, եւ մեր ընկերն ալ՝ մեր անձին պէս։

Ի՞ՆՉ Է ԴՐՈՇՄԸ։
Դրոշմը Սուրբ Միւռոնով օծումն է. այս խորհուրդը առաքեալներուն ժամանակ ձեռք դնելով կը կատարուէր, որուն միջոցաւ 
մկրտեալը Սուրբ Հոգին կը ստանար։

ՀԻՄԱ ԻՆՉՊԷ՞Ս ԿԸ ԿԱՏԱՐՈՒԻ։
Դրոշմը կը կատարուի երեխային նախ ճակատը, ապա աչքերը, ականջները, քիթը, բերանը, ձեռքերը, սիրտը, կռնակը եւ 
ոտքերը Սուրբ Միւռոնով խաչաձեւ օծելով։

Ի՞ՆՉ ՕԳՈՒՏ ՈՒՆԻ ԴՐՈՇՄԸ։
Դրոշմը Սուրբ Հոգիով կը զօրացնէ մկրտեալին քրիստոնէական հաւատքը եւ զօրութիւնը կու տայ պատուէրները պահելու։


